
«Алаяқтық белгілері бар төлем транзакциялары бойынша деректер алмасу орталығының (Қазақстан Республикасы Ұлттық Банкінің антифрод-орталығы) қызметін ұйымдастыру қағидаларын бекіту туралы» Ұлттық Банк Басқармасы қаулысының жобасын әзірлеу туралы

БАСПАСӨЗ РЕЛИЗІ

2025 жылғы «__» ________  	Астана қ.

Қазақстан Ұлттық Банкі «Алаяқтық белгілері бар төлем транзакциялары бойынша деректер алмасу орталығының (Қазақстан Республикасы Ұлттық Банкінің антифрод-орталығы) қызметін ұйымдастыру қағидаларын бекіту туралы» Қазақстан Республикасы Ұлттық Банкі Басқармасының қаулысының жобасын (бұдан әрі – Қаулы жобасы) әзірлеу туралы хабарлайды.
Қаулы жобасы қаржылық қызметтерді тұтынушылардың құқықтарын қорғау мәселелері жөніндегі Заңның ережелерін іске асыру мақсатында әзірленді.
Осылайша, төлемдер және төлем жүйелері туралы Заңға:
- Антифрод-орталықтың жұмысы шеңберінде алаяқтық белгілері бар транзакциялар бойынша бұғатталған ақшаны жәбірленушіге қайтару рәсімін жеңілдетуді.
- өзге де заңсыз операцияларға қарсы іс-қимылды қамтамасыз ету, оның ішінде есірткі саудасы, қаржы пирамидаларының және заңсыз ойын бизнесінің  қызметін ұйымдастыру саласындағы операцияларды бұғаттау және болғызбау мақсатында қосымша деректер базасын енгізу жолымен Антифрод-орталықтың функционалын кеңейтуді.
Осыған байланысты, Қаулы жобасы заңсыз операцияларға тартылған компроматталған төлем карточкалары мен электрондық әмияндар бойынша дерекқорды енгізуді, сондай-ақ осы дерекқор шеңберінде Антифрод-орталыққа қатысушылардың өзара іс-қимыл алгоритмін көздейді;
- Антифрод-орталықтың деректерқорларындағы тұлғаларға қаржылық қызметтердің шектеулі тізбесін ұсыну мүмкіндігін көздейтін толықтырулар енгізіледі. 
Жоба сонымен қатар қызмет көрсететін банктің шешімі негізінде Антифрод-орталығының дерекқорына кірген адамдарға қандай қызметтер мен операциялардың қол жетімді болатындығын анықтайды. Олардың ішінде – зейнетақы, шәкіртақы, жәрдемақы, басқа да әлеуметтік төлемдер немесе жалақы түрінде алынған ақшаны пайдалану. Сондай-ақ, банк міндетті төлемдерді — салықтарды, коммуналдық төлемдер мен несиелерді төлеуге рұқсат бере алады, бірақ тек әлеуметтік төлемдер немесе жалақы түрінде түскен сома шегінде.
Жобада қаржылық қызметтерді тұтынушылардың құқықтарын қорғау мәселелері бойынша Заңды іске асыру мақсатында енгізілген өзге де нақтылау және корреспонденттік нормалар белгіленеді.    

